
Maisna’isaq A Minpakaliva Minsuma

Maaq dau mita Bunun a minpakaliva ka haiza dau taismai dusa; Tas’a,
mamantuk dau tu hinaiza ka sintataqu’i. Dusa: uka a dau ka sinkuzakuza
kanada’an, muga galinga ka isugunu taqu.

Qabas daingazang a, mamantuk tu haiza dau ka sainidu’an tu
sinkuzakuza, kasihalun dau madadaingaz mita saduu, mapatupa’in aingka tu
asa tu pala’un thaan mita Bunun tu maikikingna, na’ispintamasaz intaa.
Haiza madadaingaza tis’uni tu namasnava ki uvavaz’az, na mahiqin i
mailakikinuz tu uvavaz’az. Mapakahaan aingka mininpakaliva’an ti
mapakisniap intaa.

Aupa manganu dau ka imita Bunun patasan, munghavin a kanada’an
mita kaigansiapan siin pinanatas. Masalpu ka madadaingaz miliskin istii,
kilau ka maimadadaingaz tupa tu sia dau dadusa tais’aan ta nitu maqtu
tisuknu ki patasan-batu musbai. Maisnahaanin ata laning’avan
saulaupakadau muqga’in makusia qalinga mangunu ki itu Bunun tu taiklas
masaiv i maikikingna.

Madia mita Bunun tu ininpakaliva’an, maaq i haizang a aki-bai ilumag

a, kavava’a mapasnava intaa, nasaqlazang munghavunin aingka. Namin’ia

aak laupakadau inaak tinan’aan tu ininpakaliva’an mapakisniap mu’u: Haiza
dau mintinalu tu uvaz’aza piqdiun kiningna’an tu tina, min’uni kuhaav
kusbai mundiganin. Tugas-nanaz siin nauba-nau’az min’uni dau asu’. Haiza
mailantangus managq i vali. Uknav siin Tumaz mapazunga ki hubung. Haiza
dau binanau’az a pakasia ki Vanis daingaz. Min’uni dau ka bai ka ngaung.
Magaqtis dau ka kakalang i ivut daingaz. Kan’asang dau ka gavit i Bunun tu
asang. Mingamutis dau ka mangai pit’ia tu uvaz’az nau’az. Laning’avan
daingaz. MaiBunun dau ka minlukis un. Haiza asu’ minbunun.

Maisnagabas dau ka Bunun latuza tu maipatumantukin i buan ta,
kanasia ata buan sinava tu samu kuzakuza. Maaq dau ka Bununa na kanasia
islulus’an dailaz lus’an 1 buan. Maaq a buana a, na kanasia amin imita
Bunun tu sinlulus’an tauqumis mita. Pailunqaqtung dau ka maimadadaingaz
I vaivivaivi tu iniqdian, latuza amin aingka tu, asa ata bunun tu mapakasihal
1 sikaupa tu miniqumis tun. Maaq i madikla ata malka naita a, na’inbasun
ata intaa mapindikla. Nani’in a diganin saipuk mita, namugqain ata Bunun

malatpu, mitsauqzang, panhalangan, taibaqaisun, taikazhavun...

